
ᓄᓇᓕᖕᓂᑦ ᒪᓕᒐᓕᕆᓂᖕᒧᑦ 

ᒪᓕᒐᓕᕆᔨᒃᑯᑦ  
 

 

  



ᖃᐅᔨᒃᑲᐃᓃᑦ 

ᓄᓇᓕᖕᓂᑦ ᒪᓕᒐᓕᕆᓂᖕᒧᑦ ᐃᑲᔪᖅᑐᐃᕙᒃᐳᑦ ᓴᖅᑭᑦᑎᕙᒃᖢᑎᒃᓗ ᐱᕋᔭᒃᑕᐅᔪᓄᑦ ᐱᔨᑦᑎᕋᐅᑎᓂᒃ ᓄᓇᓕᖕᓄᑦ 
ᑮᓇᐅᔭᖃᖅᑎᑦᑎᓂᒃᑯᑦ ᓄᓇᓕᖕᓂᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᐅᑎᒃᑯᑦ ᐱᓕᕆᐊᖑᔪᑎᒍᑦ.   

ᐃᓕᓴᖅᓯᓂᖅ ᐱᔭᐅᒃᑲᓐᓂᕆᐊᖃᖅᑐᓂᑦ ᐱᕋᔭᒃᑕᓄᑦ ᐱᔨᑦᑎᕋᐅᑎᓄᑦ ᐱᓕᕆᐊᒃᓴᐃᑦ ᓄᓇᕗᒻᒥᑦ, ᓄᓇᓕᖕᓂᑦ ᒪᓕᒐᓕᕆᓂᖕᒧᑦ 
ᐃᑲᔫᓯᐊᓄᑦ ᐊᖏᖃᑎᒌᒍᑎᖃᖅᐳᑦ ᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᐊᒐᓕᕆᔨᒃᑯᖏᓐᓄᑦ ᐱᕋᔭᒃᑕᐅᔪᓄᑦ ᐱᔾᔪᑎᓕᖕᓂᑦ (PCVI) 

ᐃᓚᒋᔭᐅᖃᑕᐅᓪᓗᓂ ᐊᕐᕌᒍᓄᑦ ᑕᓪᓕᒪᓄᑦ ᐃᑲᔫᓯᐊᓄᑦ ᐊᖏᕈᑎᓂᑦ (2011-2016).  ᑮᓇᐅᔭᖃᖅᑎᑕᐅᓃᑦ ᐃᓚᒋᐊᖅᓯᒪᓕᖅᑐᑦ 
ᐱᕋᔭᒃᑕᐅᓂᖕᒧᑦ ᐱᔨᑦᑎᕋᖅᑎᒃᑯᓐᓂᑦ ᐊᑕᐅᓯᐅᓚᐅᖅᖢᑎ ᐱᖓᓲᓕᖅᖢᑎᒃ, ᐱᕋᔭᒃᑕᐅᔪᓂ ᐱᔨᑦᑎᕋᖅᑕᐅᔪᓕᕆᔨᒥᑦ, ᐱᕋᔭᒃᑕᐅᔪᓂᑦ 
ᖃᖓᑦᑕᐅᑎᓄᑦ ᐃᑲᔪᖅᑎ ᐱᕋᔭᒃᑕᐅᔪᓂᒡᓗ ᑲᒪᒋᔭᖃᖕᓂᖕᒧᑦ ᐱᓕᕆᔨᒥᑦ.  

ᐱᓕᕆᐊᒃᓴᓪᓗᐊᑕᐃ ᐱᓕᕆᐊᖑᐊᓂᒃᓯᒪᔪᓪᓗ  

ᐊᕐᕌᒎᑉ ᐃᓗᐊᓂᑦ, ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᐱᕚᓪᓕᓚᐅᖕᒪᑕ ᐱᓕᕆᐊᖃᖅᑎᓪᓗᒋᑦ ᐱᔭᐅᔭᕆᐊᓕᖕᓂᑦ 
ᐃᓄᖕᓄᑦ ᐱᕋᔭᒃᑕᐅᓯᐅᓯᒪᔪᓄᑦ ᓄᓇᕗᒻᒥᑦ ᓴᖅᑭᑦᑎᓪᓗᑎᒡᓗ ᑲᔪᓰᓐᓇᕈᓐᓇᖅᑐᒥᑦ ᑐᙵᕕᖕᒥᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᕈᑎᒃᓴᓂᑦ 
ᓄᓇᕗᒻᒥᑦ.  

ᓯᕗᓪᓕᖕᒥᑦ, ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᓴᖅᑭᑦᑎᓚᐅᖅᐳᑦ ᐊᑭᖃᙱᓪᓗᓂ ᐅᖃᓗᒡᕕᒃᓴᒥᑦ (1-866-456-5216) 
ᐃᕐᖐᓐᓇᒃᑰᕈᑎᒥᒡᓗ ᓴᖅᑭᑦᑎᒋᓪᓗᑎᒃ (victimservices@gov.nu.ca) ᑕᒪᒃᑯᐊ ᐱᕋᔭᒃᑕᐅᓂᖕᒧᑦ ᐱᔨᑦᑎᕋᐅᑏᑦ 
ᐊᑐᐃᓐᓇᐅᔾᔫᒥᖁᓪᓗᒋᑦ ᓄᓇᕗᒻᒥᐅᓄᑦ.  

ᐊᐃᑉᐸᖓᓂᑦ, ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᑭᒃᑯᓕᒫᓄᑦ ᑐᓴᕆᐊᖅᑎᑦᑎᓚᐅᖅᐳᑦ 
ᐅᔾᔨᕈᓱᒃᐹᓪᓕᖅᑎᑦᑎᓇᓱᐊᖅᖢᑎᒡᓗ ᐱᕋᔭᒃᑕᐅᔪᒃᑐᑦ ᒥᒃᓵᓅᖓᔪᓄᑦ. ᑕᐃᑲᓂ 2014−ᒥᑦ ᑲᓇᑕᒥᑦ ᐱᕋᔭᒃᑕᐅᕙᒃᑐᓄᑦ ᐃᔾᔨᖅᓱᓇᖓᑕ 
ᐱᓇᓱᐊᕈᓯᐊᓂᑦ, ᑖᒃᑯᐊ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐋᖅᑭᒃᓱᐃᓚᐅᖕᒪᑕ ᐱᓇᓱᐊᕈᓯᓕᒫᒥᑦ 
ᓴᖅᑭᔮᖅᑎᑦᑎᑲᑕᒃᖢᑎᒃ ᖃᐅᔨᑎᑦᑎᕚᓪᓕᕋᓱᐊᒃᖢᑎᒃ ᐱᕋᔭᒃᑕᐅᕙᒃᑐᓂᑦ.  ᓴᖅᑭᔮᖅᑎᑦᑎᓂᐅᖃᑦᑕᓚᐅᖅᑐᖅ ᐃᓚᖃᓚᐅᖅᑐᖅ 
ᐊᒥᓲᓕᖓᔪᓂᑦ ᓴᓂᕋᖕᒥᐅᑕᓂᑦ ᑐᓐᓂᖅᓴᐃᓪᓗᑎᒃ, ᐅᖃᓪᓚᒋᐊᖅᑐᖅᓯᒪᓪᓗᑎᒃ ᓄᓇᕗᒻᒧᑦ ᓯᓚᑦᑐᓴᕐᕕᐊᓂᑦ ᒪᒃᑯᒃᑐᒃᑯᕕᒃᒧᓪ 
ᑎᒍᔭᐅᒪᕕᖕᒥᑦ, ᖃᐅᔨᒋᐊᕐᕕᖃᓚᐅᖅᖢᑎᒃᓗ ᐃᖃᓗᐃᑦ ᓂᐅᕕᕐᕕᐊᓂᑦ. ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ 
ᐱᓕᕆᖃᑎᖃᓚᐅᖅᐳ ᑦᑲᓇᑕᐅᑉ ᒐᕙᒪᒃᑯᖏᑦᑕ ᐊᑐᐊᒐᓕᕆᔨᒃᑯᖏᓐᓄᑦ ᐱᕋᔭᒃᑕᐅᔪᓄᑦ ᐱᔾᔪᑎᓕᕆᔨᒃᑯᖏᓐᓂᑦ 
ᓴᖅᑭᑦᑎᓇᓱᐊᖅᖢᑎᒃ ᑐᓴᐅᒪᔾᔪᑎᒥᑦ ᐅᖃᓕᒫᒐᕋᓛᖕᒥᑦ ᑕᐅᔭᐅᔪᖅ “ᐋᓐᓂᖅᓯᕆᓂᖅ ᓈᒻᒪᙱᑐᖅ ᓇᓕᐊᖕᓂᑐᐃᓐᓇᖅ 
ᐃᓕᖅᑯᓯᓕᖕᓂᑦ,”ᑐᑭᓕᐊᖑᓚᐅᖅᑐ ᑕᒪᐃᓐᓂᓕᒫᖅ ᓄᓇᕘᑉ ᐃᓕᓴᕆᔭᐅᓯᒪᔪᓕᒫᑦ ᐅᖃᐅᓯᖏᑦᑎᒍᑦ ᓇᒃᓯᐅᔾᔭᐅᓪᓗᑎᒃᓗ 
ᓄᓇᓕᓕᒫᓄᑦ. 

ᐱᖓᔪᖓᓐᓂᑦ, ᑖᒃᑯᐊ ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐱᒻᒪᕆᐅᔪᓂᑦ ᐃᖅᑲᓇᐃᔮᒥᓅᖓᔪᓄᑦ 
ᐃᓕᓐᓂᐊᓚᐅᖅᑐᑦ.  ᐋᖓᔅᑦ 2014−ᒥᑦ ᕕᕝᕗᐊᕈ 2015−ᒥᓪᓗ, ᑖᒃᑯᐊ ᐃᓚᐅᓚᐅᖅᐳᑦ “ᐃᓅᓯᑦᑕ ᐊᖅᑯᑖᓂᑦ: ᐃᓅᓯᓕᕆᓂᖅ 
ᓇᓕᒧᒋᔭᒥᒡᓗ ᐃᑲᔪᖅᑐᐃᓂᖕᒧᑦ ᐃᓕᓐᓂᐊᖕᓂᖕᒥᑦ” ᑲᖏᖅᑐᒑᐱᐅᑉ ᐃᓕᓴᖅᓯᕕᐊᓂᑦ. ᐃᓕᓐᓂᐊᕐᑎᓪᓗᒋᑦ, ᐱᕋᔭᒃᑕᐅᓯᒪᔪᓄᑦ 
ᐱᔨᑦᑎᕋᖅᑎᒃᑯᑦ ᐃᖅᑲᓇᐃᔭᖅᑎᖏᑦ ᐃᓕᑦᑎᓚᐅᖅᑐᑦ ᐃᓕᖅᑯᓯᒨᖓᔾᔫᒥᔪᓂᑦ ᐃᓅᓯᓕᕆᓂᖕᒥᑦ ᐊᑐᖅᑕᐅᓲᓂᒡᓗ 
ᐱᓕᕆᐊᖃᖕᓂᐊᖅᑎᓪᓗᒋᑦ ᐃᓄᓕᕆᓂᖕᓂᑦ ᓄᓇᕗᒻᒥᐅᓂᑦ ᐱᕋᔭᒃᑕᐅᓯᒪᔪᕕᓂᖕᓂᑦ. ᐅᑐᐱᕆ 2014−ᒥᑦ, ᑖᒃᑯᐊ ᐃᖅᑲᓇᐃᔭᖅᑏᑦ 
ᐋᑐᕚᓕᐊᓚᐅᖅᐳᑦ ᐃᓚᐅᔭᖅᑐᖅᖢᑎᒃ “ᓄᑕᖅᑲᓂᑦ ᐃᑲᔪᖕᓂᖅ” ᑲᑎᒪᓂᖕᒥᑦ ᑖᒃᑯᓇᖓ ᑐᐊᕕᖕᓇᖅᑐᓕᕆᔨᒃᑯᓐᓂᑦ 
ᐊᒃᓱᕉᓴᓗᐊᖅᑐᓄᓪᓗ ᐱᓕᕆᕝᕕᖕᒥᑦ ᓴᖅᑭᑕᐅᔪᒥᑦ. ᑕᒪᓐᓇ ᐃᓕᓐᓂᐊᖕᓂᖅ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᑦ 
ᐃᖅᑲᓇᐃᔭᖅᑎᖏᓐᓂᑦ ᐃᓕᑦᑎᕚᓪᓕᕈᑕᐅᓚᐅᖅᐳᑦ ᖃᓄᖅ ᐱᓕᕆᐊᖃᖕᓂᖕᒥᑦ ᖃᐅᔨᕚᓪᓕᖅᖢᑎᒃᓗ ᓄᖅᑕᖅᑲᓂᑦ 
ᐊᒃᓱᕈᖕᓇᖅᑐᓂᑦ ᐱᓕᕆᐊᖃᖕᓂᖕᒥᑦ. ᑭᖑᓪᓕᖅᐹᒥᑦ, ᑖᒃᑯᐊ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᓕᕆᔨ ᐱᕋᔭᒃᑕᐅᓯᒪᔪᓄᑦ ᑲᒪᔪᓕᕆᔨᓗ 
ᐃᓚᐅᓚᐅᖅᐴᒃ ᓄᓇᕗᓕᒫᒥᑦ “ᓄᓇᓕᖕᓂᑦ ᐃᖅᑲᖅᑐᐃᓃᑦ ᐃᓚᒌᓄᓪᓗ ᑲᑎᒪᓂᖅ” ᐃᓕᓐᓂᐊᖕᓂᖕᒥᑦ ᐃᖃᓗᖕᓂᑦ ᒫᑦᓯ 

2015−ᖑᑎᓪᓗᒍ. ᑕᒪᓐᓇ ᐃᓕᓐᓂᐊᖕᓂᐅᓚᐅᖅᑐᖅ ᑐᙵᕕᖃᕐᔫᒥᓕᕈᑕᐅᓚᐅᖅᐳᖅ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᖅᑎᒃᑯᓐᓂᖕᒥᐅᑕᓄᑦ 
ᓄᓇᓕᖕᓂᑦ ᐃᖅᑲᖅᑐᐃᕕᓕᕆᓂᐅᑉ ᒥᒃᓵᓄᑦ, ᐱᒻᒪᕆᐅᔪᓂᑦ ᖃᐅᔨᕚᓪᓕᖅᖢᑎᒃ ᖃᓄᖅ ᑕᒪᒃᑯᐊ ᐱᕋᔭᒃᑕᐅᓯᒪᔪᑦ 
ᐃᑲᔪᖅᑕᐅᔪᓐᓇᖕᒪᖔᖏᓐᓂᑦ ᐱᔭᕆᐊᓕᖏᓐᓂᑦ ᑕᒪᒃᑯᑎᒎᓇᖅ ᓄᓇᓕᖕᓂᑦ ᐃᖅᑲᖅᑐᐃᕕᓕᕆᔨᒃᑯᓐᓂᑦ. 

ᓄᓇᕗᒻᒥᑦ  ᐱᕋᔭᒃᑕᐅᓯᒪᔪᓄᑦ  ᐃᑲᔫᑎᒃᓴᐃᑦ ᑮᓇᐅᔭᑦ   

ᐱᕋᔭᒃᑕᐅᓯᒪᔪᓄᑦ  ᐱᖁᔭᖅ  

ᑖᒃᑯᐊ ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᐱᖁᔭᖅ ᓴᖅᑮᓯᒪᕗᑦ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᓂᑦ ᑎᒃᑯᐊᖅᑕᐅᑎᑦᑎᓯᒪᓪᓗᑎᒃᓗ 

ᐱᕋᔭᒃᑕᐅᓯᒪᔪᓄᑦ ᐃᑲᔫᑎᑦ ᑲᑎᒪᔨᕋᓛᖏᓐᓂᑦ.   

ᐱᕋᔭᒃᑕᐅᓯᒪᔪᓄᑦ  ᐃᑲᔫᑎᒃᓴᐃᑦ  ᑮᓇᐅᔭᑦ  

ᑖᒃᑯᐊ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᑦ ᐱᔾᔪᑎᖃᖅᑎᐊᖅᖢᑎᒃ ᑮᓇᐅᔭᐅᕗᑦ ᐱᓯᒪᔭᐅᓪᓗᑎᒃ ᑮᓇᐅᔭᓂᑦ ᐱᕋᔭᒃᑕᐅᓯᒪᔫᑉ 
ᐊᑭᓕᐅᑎᒃᓴᖏᓐᓄᑦ. ᑖ4fxThe ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᑦ ᑮᓇᐅᔭᑎᒍᑦ ᐅᑎᖅᑎᕝᕕᐅᔾᔪᑕᐅᙱᑦᑐᖅ ᐃᓄᖕᓄᑦ ᑭᓯᐊᓂᓕ 
ᐃᑲᔪᖅᑐᐃᔪᑦ ᓄᓇᓕᖕᓅᖓᔪᓂᑦ ᐱᓕᕆᐊᒃᓴᓂᑦ ᖃᓄᐃᓕᐅᕈᑕᐅᓲᓂᒡᓗ ᐱᔨᑦᑎᕋᕈᑕᐅᓲᑦ ᐃᑲᔪᖅᑐᐃᔾᔪᑕᐅᓲᓪᓗ ᐱᕋᔭᒃᑕᐅᓯᒪᔪᓄᑦ ᐃᒫᒃ:  

• ᐃᓕᓐᓂᐊᕐᑎᑦᑎᓃᑦ ᐃᒃᐱᒍᓱᒃᐹᓪᓕᕈᑎᒃᓴᓂᑦ ᖃᐅᔨᑎᑦᑎᓂᖕᓂᓪᓗ ᓄᓇᓕᖕᓂᑦ ᐱᓕᕆᔨᐅᔪᓂᒃ ᐱᔭᐅᔭᕆᐊᓕᖕᓂᑦ 
ᖃᓄᐃᓕᖓᓂᖓᓂᒡᓗ ᐱᕋᔭᒃᑕᐅᓯᒪᔪᒥᑦ; 

• ᐱᔨᑦᑎᓪᓚᕆᖕᓂᖅ ᐃᑲᔫᑎᐅᔪᑦ ᐱᕋᔭᒃᑕᐅᓯᒪᔪᖅ ᐊᒃᑐᕈᖕᓇᖅᑐᒃᑰᖅᑎᓪᓗᒍ, ᐃᑲᔪᓪᓚᕆᖕᓂᒃᑯᑦ, ᑭᖑᓂᐊᒍᑦ 
ᐃᑲᔪᕆᐊᒃᑲᓐᓂᖕᓂᖅ, ᐱᕋᔭᒃᑕᐅᓯᒪᔫᑉ ᒥᒃᓵᓄᑦ ᐱᓕᕆᔾᔪᓯᖕᓄᓪᓗ ᑎᓕᔭᐅᕙᖕᓃᑦ; 

• ᐃᓄᓕᒫᓂᑦ ᐅᔾᔨᖅᓱᓕᖅᐸᓪᓕᐊᑎᑦᑎᓂᖅ ᑐᑭᓯᐅᒪᓂᕐᓗ ᐱᔪᓐᓇᖕᓂᕆᔭᓂᑦ ᑲᒪᒋᔭᕆᐊᓕᖏᓪᓗ ᐱᕋᔭᒃᑕᐅᓯᒪᔪᑦ, 
ᐊᑐᐃᓐᓇᐅᔪᑦ ᐱᔨᑦᑎᕋᐅᑏᑦ, ᐃᖅᑲᖅᑐᐃᕕᓕᕆᓃᑦ ᐊᑐᖅᑕᐅᕙᒃᑐᓪᓗ ᑭᓱᑐᐃᓐᓇᐃᓪᓗ ᐱᔾᔪᑎᒃᓴᐃᑦ ᓴᖅᑭᑐᐃᓐᓇᕆᐊᓖ% 
ᐱᕋᔭᒃᑕᐅᓯᒪᔪᒧᑦ, ᐅᕝᕙᓘᓐᓃᑦ 

• ᖃᐅᔨᓴᖕᓂᖅ  ᓇᒃᓯᐅᑎᔭᐅᕙᖕᓂᖏᑦ ᑐᓴᐅᒪᔭᒃᓴᑦ ᐱᔨᑦᑎᕋᐅᑎᑦ ᒥᒃᓵᓄᑦ ᐱᕋᔭᒃᑕᐅᓯᒪᔪᒧᑦ ᐱᔭᕆᐊᓕᖏᓪᓗ ᐃᓱᒫᓘᑎᖏᓪᓗ. 

ᐱᕋᔭᒃᑕᐅᓯᒪᔪᓄᑦ  ᐃᑲᔫᑎᑦ  ᑲᑎᒪᔨᕋᓛᖏᑦ   

ᑕᒪᒃᑯᐊ ᓄᓇᕗᒻᒥᐅᓕᒫᑦ ᑭᒡᒐᖅᑐᖅᑕᐅᒐᓗᐊᕆᐊᒃᓴᖏᓐᓂᑦ, ᐱᖓᓱᓂᑦ (3) ᐱᕋᔭᒃᑕᐅᓯᒪᔪᓄᑦ ᐃᑲᔪᖅᑎᑦ ᑲᑎᒪᔨᕋᓛᖏᓐᓂᑦ 
ᑎᒃᑯᐊᖅᑕᐅᓯᒪᕗᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ ᐊᕐᕌᒍᓄᑦ ᐱᖓᓱᓄᑦ (3). ᑲᑎᒪᔨᕋᓛᑦ ᐃᑉᐱᒋᔭᐅᑦᑎᐊᖅᐳᑦ ᓄᓇᓕᖏᓐᓂᑦ 
ᖃᐅᔨᒪᓂᖃᖅᖢᓂᑦ, ᐱᓕᕆᓯᒪᓂᑰᓪᓗ ᐃᖅᑲᖅᑐᐃᕕᓕᕆᓂᖕᓂᑦ ᐃᓄᐃᓪᓗ ᐱᔾᔪᑎᒋᕙᒃᑕᖏᓐᓂᑦ. ᑲᑎᒪᔨᕋᓛᓕᒫᑦ ᑭᒡᒐᖅᑐᐃᔪᑦ 
ᐱᖓᓱᓂᑦ ᐊᕕᒃᑐᖅᓯᒪᔪᓂᑦ ᓄᓇᕗᒻᒥᑦ. ᒫᓐᓇ ᐅᑯᐊ ᑲᑎᒪᔨᕋᓛᖑᔪᑦ: 

ᕉᑕ ᐅᖔᓛᖅ, ᕿᑭᖅᑖᓗᖕᒥᑦ – ᑲᑎᒪᔨᕋᓛᑦ ᐃᒃᓯᕙᐅᑖ 

ᑲᓐ ᒫᓪᖑᓗ ᕿᑎᖕᒥᐅᓂᑦ  

ᓯᓯᓕᐊ ᑲᕐᓚᒃ ᑭᕙᓪᓕᖕᒥᑦ  

ᐊᕐᕌᒍ ᒪᕐᕈᐃᖅᖢᒍ ᑐᒃᓯᕋᓲᖑᕗᑦ ᓄᓇᕗᒻᒥᐅᑦ ᓄᓇᓕᓕᒫᖏᓐᓄᑦ. ᑐᒃᓯᕋᐅᑏᑦ ᐱᔭᐅᓚᐅᖅᑎᓪᓗᒋᑦ, ᑖᒃᑯᐊ ᑲᑎᒪᔨᕋᓛᑦ ᕿᒥᕐᕈᓇᓲᑦ 
ᑎᑎᕋᖅᑕᐅᔪᓂᑦ ᖃᓄᐃᓕᐅᕆᐊᖁᔨᕙᒃᖢᑎᒡᓗ ᐱᓕᕆᐊᒃᓴᓂᑦ ᒥᓂᔅᑕᒧᑦ ᒪᓕᒐᓕᕆᔨᒃᑯᓐᓄᑦ ᑮᓇᐅᔭᖅᑖᖁᔨᓗᑎᒃ. 

ᐱᕋᔭᒃᑕᐅᓯᒪᔪᓄᑦ  ᐱᔨᑦᑎᕋᐅᑎᓕᕆᔨ   

ᑖᓐᓇ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᓕᕆᔨ ᐱᓕᕆᖃᑎᖃᖃᑦᑕᖅᐳᖅ ᓄᓇᓕᖕᒥᐅᓂᑦ/ᑲᑐᔾᔨᖃᑎᒌᓂᒡᓘᓐᓃᑦ ᓇᒃᓯᐅᔾᔨᓂᐊᓕᕌᖓᒥᒃ 
ᑐᒃᓯᕋᐅᑎᓂᒃ ᑮᓇᐅᔭᒧᑦ ᐅᑯᓇᙵ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᓄᑦ ᐃᒫᒃ;  ᑐᓴᐅᒪᑎᑦᑎᓪᓗᑎᒃ, ᐊᐱᖅᑯᑕᐅᔪᓂᑦ ᑭᐅᕙᒃᖢᑎᒃ, 
ᐃᑲᔪᕈᒪᓪᓗᑎᒃᒡᓗ ᐋᖅᑭᒃᓱᐃᑎᓪᓗᒋᑦ ᑐᒃᓯᕋᐅᑎᓂᑦ ᓇᒃᓯᐅᑎᔭᒃᓴᓂᑦ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᑦ ᑲᑎᒪᔨᕋᓛᖏᓐᓄᑦ. 

ᐊᕐᕌᓂᐅᓚᐅᖅᑐᖅ, ᑖᓐᓇ ᐱᔨᑦᑎᕋᐅᑎᓕᕆᔨ ᐱᓕᕆᓯᒪᓚᐅᖅᐳᑦ ᓴᖅᑭᑦᑎᓇᓱᐊᖅᖢᓂ ᐊᑲᐅᓂᖅᓴᒃᑯᑦ ᑐᓐᓂᖅᓴᐃᓂᖕᓂᑦ 
ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᓂᑦ, ᓲᕐᓗ ᓴᖅᑭᑦᑎᓂᒃᑯᑦ ᐱᐅᓂᖅᓴᓂᑦ ᐃᑲᔫᓯᐊᓄᑦ ᐊᖏᕈᑎᓂᑦ ᐅᓂᒃᑳᓕᐅᕈᑎᒃᓴᓄᓪᓗ 
ᐃᓕᖓᔪᓂᑦ.  

ᑖᓐᓇ ᐋᖅᑭᒋᐊᖅᓯᒪᔪᑦ ᐃᑲᔫᑎᓄᑦ ᐊᖏᕈᑎ ᓴᖅᑭᑕᐅᓚᐅᖅᓯᒪᕗᖅ ᐱᓕᕆᕝᕕᒋᔭᑦ ᒪᓕᒐᓕᕆᔨᒃᑯᖏᓐᓂᑦ ᑕᒪᒃᑯᐊ ᑐᒃᓯᕌᖑᔪᑦ 
ᐱᓕᕆᐊᒃᓴᐃᑦ ᐅᓂᒃᑳᓕᐊᓪᓗ ᑭᖑᕙᓗᐊᖃᑦᑕᖁᓇᒋᑦ. ᓄᑖᖅ ᐅᓂᒃᑳᓕᐅᕈᑎᒧᑦ ᐃᓕᖓᐅᑎ ᐊᔪᖕᓇᙱᓐᓂᖅᓴᐅᔾᔪᑕᐅᕗᖅ ᐱᓇᔪᒃᑐᓄᑦ 
ᐊᑕᐅᓯᖕᒥᑦ ᐅᖃᐅᓯᖃᑐᐃᓐᓇᕆᐊᓕᖕᓄᑦ ᐃᓕᓐᓂᐊᖅᓯᒪᓂᑰᓗᐊᙱᑦᑐᓪᓘᓐᓃᑦ ᐅᓂᒃᑳᓕᐅᑦᑎᐊᕆᐊᒃᓴᖅ ᐱᓕᕆᐊᖏᓐᓂᑦ. 

ᑮᓇᐅᔭᖅᑖᕋᓱᖕᓂᖕᒧᑦ ᑎᑎᕋᕐᕕᒃᓴᖏᓪᓗ ᐃᓕᔭᐅᓚᐅᖅᑐᑦ ᒪᓕᒐᓕᕆᔨᒃᑯᑦ ᐃᑭᐊᖅᑭᕕᐊᓄᑦ ᐱᑐᐃᓐᓇᐅᖁᓪᓗᒋᑦ.  

ᐊᒻᒪᓗᒃᑲᓐᓂᖅ, ᑖᒃᑯᐊ ᐱᕋᔭᒃᑕᐅᓯᒪᔪᓄᑦ ᐱᔨᑦᑎᕋᐅᑎᓕᕆᔨᒃᑯ ᕿᓂᖅᓴᖅᓯᒪᔪᑦ ᐱᕚᓪᓕᕈᑎᒃᓴᓂᑦ ᐱᓕᕆᐊᖑᔪᓂᑦ 
ᐱᕋᔭᒃᑕᐅᓯᒪᔪᓄᑦ ᐃᑲᔫᑎᑦ ᑲᑎᒪᔨᕋᓛᖏᓐᓄᑦ ᐃᑲᔪᒃᑲᓐᓂᑦᑎᐊᕈᓐᓇᖁᓪᓗᒋᑦ ᐱᕋᔭᒃᑕᐅᓯᒪᔪᓂᑦ. ᑕᐃᒫᒃ ᑖᒃᑯᐊ ᐱᔾᔪᑎᒋᔭᑦ 
ᐱᕋᔭᒃᑕᐅᓯᒪᔪᒧᑦ ᐱᓕᕆᐊᖑᑦᑎᐊᕋᓗᐊᕆᐊᒃᓴᖏᓐᓂᑦ ᑕᒪᒃᑯᑎᒎᓇᖅ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᖏᑎᒍᑦ. 

ᑮᓇᐅᔭᓕᕆᓂᖕᓄᑦ ᐅᓂᒃᑳᑦ   

ᑕᑯᓗᒍ ᐅᐃᒍᐊᕈᓯᖅ A 

ᐊᑭᓕᖅᑕᐅᕙᖕᓂᖏᑦ  

 
ᐊᕐᕌᒍ ᒪᕐᕈᐃᖅᓱᖅᖢᒍ, ᑐᒃᓯᕋᐅᑎᓂᑦ 
ᓄᓇᓕᖕᓅᖓᔪᓄᑦ ᐱᓕᕆᐊᒃᓴᓄᑦ 
ᓇᒃᓯᐅᔾᔨᖃᑦᑕᖅᐳᑦ ᕼᐋᒻᓚᐅᔪᓕᒫᓄᑦ. ᐅᑯᐊ 
ᑕᒡᕙ ᐊᑭᓕᐅᑎᒃᓴᐃᑦ ᐱᓕᕆᐊᓪᓗ 
ᐊᖏᖅᑕᐅᓚᐅᖅᑐᑦ ᑮᓇᐅᔭᖃᖅᑎᑕᐅᓂᒃᓴᒧᑦ: 
 
ᐱᓕᕆᐊᖅ A) ᐊᕐᓇᐃᑦ, ᓴᓪᓖᑦ 
 
ᐸᖕᓇᒃᑕᐅᑦᑎᐊᖅᓯᒪᔪᒻᒪᕆᖕᒥᑦ 
ᓴᖅᑭᑎᓚᐅᖕᒪᑕ ᓴᓪᓖᑦ ᓄᓇᓕᖕᓂᑦ 
ᐃᖅᑲᖅᑐᐃᕕᓕᕆᔨᒃᑯᖏᑦᑕ ᐱᓕᕆᔨᐊᓄᑦ. 
ᑕᒪᓐᓇ ᑐᕌᖓᓚᐅᖅᑐᖅ ᐊᖕᓇᓄᑦ 
ᖁᕝᕙᖅᐹᓪᓕᕈᑎᒃᓴᖏᓐᓄᑦ, 
ᒪᑭᒪᔪᓐᓇᖅᓯᖁᓪᓗᒋᑦ 
ᐃᓅᓯᑦᑎᐊᕙᖃᖕᓂᖕᒥᓪᓗ. ᐃᓚᐅᔪᑦ 
ᐃᓕᑦᑎᓚᐅᖅᑐᑦ ᒥᖅᓱᖕᓂᖕᒥᑦ 
ᓂᖅᖠᐅᖕᓂᖕᒥᒡᓗ, ᐊᒻᒪᓗᑦᑕᐅᖅ 
ᖃᐅᔨᒪᔭᒃᓴᓂᑦ ᐱᔪᓐᓇᖕᓂᖏᑦᑕ ᒥᒃᓵᓄᑦ 
ᐃᓅᓯᖃᕈᓐᓇᖕᓂᖏᓐᓂᑦ 
ᐋᓐᓂᖅᓱᖅᑕᐅᓇᙱᑦᑐᒥᑦ. 

ᑐᒃᓯᕌᖑᔪᑦ ᑮᓇᐅᔭᑦ:  $15,000.00 
 
 ᓴᓪᓕᖕᓂᑦ ᐊᕐᓇᐃᑦ ᕿᑐᙵᐅᔭᙳᐊᓕᐊᖏᓪᓗ 
 
 
ᐱᓕᕆᐊᖅ B) ᒥᐊᓂᖅᓯᔩᑦ ᐱᓕᕆᐊᖅ, ᖃᒪᓂ’ᑐᐊᖅ 
 
ᑖᒃᑯᐊ ᒥᐊᓂᖅᓯᔩᑦ ᐱᓕᕆᐊᖅ  ᑮᓇᐅᔾᔭᒃᓴᔨᐅᙱᑦᑐᑦ ᑲᑐᔾᔨᖃᑎᒌᖑᓪᓗᑎᒃ ᐃᓅᓯᓕᕆᕙᒃᖢᑎᒃ ᐱᕋᔭᒃᑕᐅᓯᒪᔪᓄᑦ ᐃᓚᒌᓄᓪᓗ  
1994−ᒥᓂᓂᑦ. ᑖᒃᑯᐊ ᑲᑐᔾᔨᖃᑎᒌᒃᑯᑦ ᐱᔨᑦᑎᕋᓲᖑᕗᑦ ᖃᓪᓗᓈᑐᑦ ᐃᓄᒃᑎᑐᓪᓗ ᑕᒪᐃᓐᓂᒡᓗ ᐃᓄᓪᓚᕆᒃᑐᑦ ᐃᓅᓯᓕᕆᕙᒃᖢᑎᒃ 
ᖃᓪᓗᓈᑎᑐᓪᓗ. ᐃᓅᓯᓕᕆᓪᓗᑎᒃᑕᐅᓯ, ᑖᒃᑯᐊ ᒪᒥᓴᐃᔩᑦ ᐃᖅᑲᓇᐃᔭᖅᑎᖏᑦ ᐃᑲᔪᖅᐸᒃᑭᕗᑦ ᐃᑲᔪᖅᑕᐅᔭᕆᐊᓕᖕᓂᑦ 
ᐃᖅᑲᖅᑐᐃᕕᓕᕆᓂᐊᖅᑎᓪᓗᒋᑦ. 
 
ᑐᒃᓯᕌᖑᔪᑦ ᑮᓇᐅᔭᑦ: $15,000.00 
 

4 
 



 
ᐱᓕᕆᐊᖅ C)ᐃᓕᓴᖅᓯᕕᒃᑯᑦ ᑲᑐᔾᔨᖃᑎᒌᒃᑯᖏᑦ, ᑲᖏᖅᑐᒑᐱᒃ  
 
ᑖᒃᑯᐊ ᐃᓕᓴᖅᓯᕕᒃᑯᑦ ᑲᑐᔾᔨᖃᑎᒌᒃᑯᖏᑦ, ᐱᓕᕆᖃᑎᖃᖅᖢᑎᒃ ᑲᖏᖅᑐᒑᐱᐅᑉ ᐃᓐᓇᓄᑦ ᑲᑎᒪᔨᕋᓛᖏᓐᓂᑦ ᐃᓅᓯᖕᒧᓪᓗ 
ᐃᓅᓕᓯᓕᕆᓂᖕᒧᑦ ᐃᓕᓐᓂᐊᖕᓂᖕᓄᓪᓗ ᐱᔨᑦᑎᕋᖅᑎᒃᑯ ᐱᓕᕆᐊᒃᓴᒥᑦ ᓴᖅᑭᑦᑎᓚᐅᖕᒪᑕ ᐱᓕᕆᐊᒃᓴᒥᑦ ᑕᐃᔭᐅᔪᒥᑦ ‘ᐃᓅᓯᑦᑕ 
ᐊᖅᑯᑖ’. ᑖᓐᓇ ᐱᓕᕆᐊᒃᓴᖅ ᐃᓄᖕᓅᖓᓪᓗᓂ ᐃᓅᓯᓕᕆᓂᖕᒧᑦ ᐃᓕᓐᓂᐊᖕᓂᐅᔪᖅ ᓇᓕᒧᒋᔭᓂᒡᓗ 
ᐃᑲᔪᖅᑐᐃᓂᖕᒨᖓᔪᓂᑦᑕᐅᖅ. ᐃᓕᓐᓂᐊᖅᑎᑦᑎᓲᑦ ᐃᑲᔪᖅᑐᐃᓂᖕᒥᑦ ᐱᕋᔭᒃᑕᐅᓯᒪᔪᓂᑦ ᐅᐃᕆᓯᒪᔾᔪᑎᖏᓐᓂᑦ, 
ᐊᒃᓱᕉᓴᒍᑎᕕᓂᖏᓐᓂᑦ, ᐃᓚᐃᓕᔭᖕᓂᖕᓂᑦ, ᐋᓐᓂᖅᑎᖅᑕᐅᓂᕕᓂᖕᓄᑦ ᐃᒻᒥᓃᖕᓂᖕᒧᓪᓗ ᐃᓱᒪᔮᖃᑦᑕᖕᓂᖏᓐᓄᓪᓗ. 
 
ᑐᒃᓯᕌᖑᔪᑦ ᑮᓇᐅᔭᑦ: $15,000.00 
 
 
ᐱᓕᕆᐊᖅ D) ᐊᖑᑎᑦ ᒪᒥᓴᖕᓂᖕᒧᑦ ᐊᖅᑯᑎᖏᑦ, ᐃᖃᓗᒃᑑᑦᑎᐊᖅ 
 
ᐊᖑᑎᑦ ᒪᒥᓴᖕᓂᖕᒧᑦ ᐊᖅᑯᑎᖏᑦ ᐱᓕᕆᐊᒃᓴᐅᕗᑦ ᐊᐅᓚᑕᐅᓪᓗᓂ ᐃᖃᓗᒃᑑᑦᑎᐊᑉ ᖃᓄᐃᙱᑦᑎᐊᕐᕕᓕᕆᕝᕕᐊᓂᑦ 
ᐱᓕᕆᖃᑎᖃᖅᖢᑎᒃ ᐃᓅᓯᖕᒧᓪᓗ ᐃᓅᓕᓯᓕᕆᓂᖕᒧᑦ ᐃᓕᓐᓂᐊᖕᓂᖕᓄᓪᓗ. ᑐᕌᖓᓪᓗᐊᖅᑐᖅ ᐊᖑᑎᑦ ᐃᓱᒪᖏᓐᓂᑦ 
ᐱᔾᔪᑎᖃᖅᖢᑎᒃ ᓴᙱᓂᖅ, ᐊᖓᔪᖅᑳᖑᓂᖅ ᑲᒪᒋᔭᒃᓴᓂᒡᓗ. ᑕᒪᓐᓇ ᐱᕕᖃᖅᑎᑦᑎᕙᒃᑭᕗᖅ ᐊᖑᑎᓂᑦ ᐃᓚᐅᔭᕆᐊᒃᓴᖅ 
ᒪᒥᓴᖕᓂᖕᓂᑦ ᐃᓄᓪᓚᕆᒃᑎᑐᑦ ᓄᓇᐃᓐᓇᖕᒥᑦ. 
 
ᑐᒃᓯᕌᖑᔪᑦ ᑮᓇᐅᔭᑦ: $ 14,850.00 
 
 
ᐱᓕᕆᐊᖅ E) ᐊᕐᓇᐃᑦ ᒪᒥᓴᖕᓂᖕᒧᑦ ᐊᖅᑯᑎᖏᑦ, ᐃᖃᓗᒃᑑᑦᑎᐊᖅ 
 
ᐊᕐᓇᐃᑦ ᒪᒥᓴᖕᓂᖕᒧᑦ ᐊᖅᑯᑎᖏᑦ ᐱᓕᕆᐊᒃᓴᐅᕗᖅ ᐊᐅᓚᑕᐅᓪᓗᓂ ᐃᖃᓗᒃᑑᑦᑎᐊᑉ ᖃᓄᐃᙱᑦᑎᐊᕐᕕᓕᕆᕝᕕᐊᓂᑦ 
ᐱᓕᕆᖃᑎᖃᖅᖢᑎᒃ  ᐃᓅᓯᖕᒧᓪᓗ ᐃᓅᓕᓯᓕᕆᓂᖕᒧᑦ ᐃᓕᓐᓂᐊᖕᓂᖕᓄᓪᓗ. ᑐᕌᖓᓪᓗᐊᖅᑐᖅ ᐊᕐᓇᐃᑦ ᐃᓱᒪᖏᓐᓂᑦ 
ᐱᔾᔪᑎᖃᖅᖢᑎᒃ ᓴᙱᓂᖅ, ᐊᖓᔪᖅᑳᖑᓂᖅ ᑲᒪᒋᔭᒃᓴᓂᒡᓗ. ᑕᒪᓐᓇ ᐱᕕᖃᖅᑎᑦᑎᕙᒃᑭᕗᖅ ᐊᕐᓇᓂᑦ ᐃᓚᐅᔭᕆᐊᒃᓴᖅ 
ᒪᒥᓴᖕᓂᖕᓂᑦ ᐃᓄᓪᓚᕆᒃᑎᑐᑦ ᓄᓇᐃᓐᓇᖕᒥᑦ. 
 
ᑐᒃᓯᕌᖑᔪᑦ ᑮᓇᐅᔭᑦ: $ 14,850.00 
 
 
ᐱᓕᕆᐊᖅ F)ᑲᑕᐅᔭᖅ ᑲᑐᔾᔨᖃᑎᒌᒃᑯᑦ, ᑲᖏᖅᖠᓂᖅ 
 
ᑖᒃᑯᐊ ᑲᑕᐅᔭᖅ ᑲᑐᔾᔨᖃᑎᒌᒃᑯᖏᑦ ᓄᓇᓕᖕᓂᑦ ᓴᖅᑭᓯᒪᔪᑦ ᑮᓇᐅᔾᔭᒃᓴᓇᓱᐊᖅᑎᐅᓇᑎᒃ ᑲᖏᖅᖠᓂᖕᒦᖦᖢᑎᒃ.  ᕿᒫᕕᑐᐊᖑᕗᖅ 
ᐊᖕᓇᓄᑦ ᓄᑕᖅᑲᓄᓪᓗ ᑭᕙᓪᓕᖕᒥᑦ. ᑐᒃᓯᕋᐅᑎᖏᑦᑎᒍᑦ ᐱᓕᕆᐊᒃᓴᓂᑦ, ᐃᓕᓐᓂᐊᕐᑎᑕᐅᓛᖅᑐᑦ ᕿᒫᕕᖕᒥᑦ ᐃᖅᑲᓇᐃᔭᖅᑏᑦ 
ᐱᕚᓪᓕᕈᓐᓇᖁᓪᓗᒋᑦ ᐱᔨᑦᑎᕋᖕᓂᖕᓂᑦ ᐱᓕᕆᐊᕆᕙᒃᑕᖏᓐᓂᑦ. ᑕᒪᓐᓇ ᐃᓕᓐᓂᐊᖕᓂᖅ ᓴᖅᑭᑕᐅᓯᒪᔪᖅ ᐸᐅᒃᑑᑎᒃᑯᓐᓂᑦ 
ᑕᐃᔭᐅᔪᒥᑦ ‘ᕿᒫᕕᕗᑦ ᓴᙱᑦᑎᓐᓇᓱᐊᖅᖢᒍ: ᐃᓕᓐᓂᐊᒐᒃᓴᐃᑦ ᐃᓄᖕᓄᑦ ᕿᒫᕕᖕᓂᑦ ᐃᖅᑲᓇᐃᔭᖅᑎᓄᑦ’. 
 
ᑐᒃᓯᕌᖑᔪᑦ ᑮᓇᐅᔭᑦ: $14,900.00 
 
 
ᐱᓕᕆᐊᖅ G) ᖃᓄᐃᙱᑦᑎᐊᖅᐳᖓ, ᓄᓇᓖᑦ ᖃᓄᐃ5ᙱᑦᑎᐊᖅᑐᑦ, ᐃᖃᓗᐃᑦ 
 
‘ᖃᓄᐃᙱᑦᑎᐊᖅᐳᖓ, ᓄᓇᓖᑦ ᖃᓄᐃᙱᑦᑎᐊᖅᑐᑦ’  ᓴᖅᑭᑕᐅᓯᒪᔪᑦ YWCA ᐊᒡᕕᒃ ᕿᒫᕕᖕᒥᑦ. ᐃᓕᓐᓂᐊᒐᒃᓴᐃᑦ ᐊᒡᕕᒃ 
ᕿᒫᕕᖕᒦᑦᑐᓄᑦ ᓄᓇᓕᖕᒥᐅᓄᓪᓗ ᓯᕗᒧᒻᒦᑦᑐᓄᑦ ᐊᖏᕐᕋᖃᙱᑦᑐᑯᕕᖕᒥᑦ ᐊᕐᓇᓄᑦ ᓄᑕᖅᑲᓄᓪᓗ. ᐃᓕᓐᓂᐊᕐᑎᑕᐅᓛᖅᑐᑦ ᐊᕐᓇᐃᑦ 
ᐊᐃᑉᐸᖃᑦᑎᐊᖕᓂᖕᒥᑦ ᕿᑐᕐᙱᐅᕈᓐᓇᖕᓂᕐᒧᓪᓗ ᐱᔪᓐᓇᖕᓂᖏᓐᓂᒃ. 
 
ᑐᒃᓯᕌᖑᔪᑦ ᑮᓇᐅᔭᑦ: $14,993.75 

ᓄᓇᕗᑦᒥᑦ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ   

ᒪᓕᒐᓕᕆᔨᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ ᑮᓇᐅᔭᖅᑖᓚᐅᖅᐳᑦ ᒐᕙᒪᑐᖃᖅᑯᓐᓂᑦ ᐆᒃᑑᑕᐅᓂᐊᖅᑐᓄᑦ ᐱᓕᕆᐊᒧᑦ ᑕᐅᔭᐅᔪᖅ  

“ᓄᓇᕗᒻᒥᑦ ᐱᕋᔭᒃᑕᐅᓯᒪᔪᓄᑦ ᖃᖓᑦᑕᐅᓯᕆᔨᒃᑯᑦ”. ᑮᓇᐅᔭᐃᑦ ᐊᒃᑐᖅᑕᐅᓯᒪᔪᑦ ᑐᑯᖅᑎᓂᖕᒧᑦ ᐊᓯᐊᒍᓪᓘᓐᓃᑦ ᐋᓐᓂᖅᑎᕆᓂᒃᑯᑦ 
ᐱᕋᔭᒃᑕᓂᑦ ᓄᓇᕗᒻᒥᑦ ᐊᐅᓪᓚᕈᓐᓇᖁᓪᓗᒋᑦ ᐃᓚᐅᕙᒡᓗᑎᒡᓗ ᐃᖅᑲᖅᑐᐃᓂᖕᓂᑦ ᓄᓇᓕᖏᑦᑕ ᓯᓚᑖᓃᑦᑐᓂᑦ. ᐊᕐᕌᒍᑕᒫᑦ, 
$200,000 ᑐᓐᓂᖅᑯᑕᐅᕙᒃᐳᑦ ᐱᓕᕆᐊᒃᓴᓄᑦ ᖃᖓᑦᑕᐅᓯᕆᐊᖃᖅᐸᒃᑐᓄᑦ, ᓯᓂᒃᑕᕐᕕᓕᕆᔭᕆᐊᓖᑦ ᓂᕆᔾᔪᑎᒃᓴᖏᓐᓂᒡᓗ 
ᐃᖅᑲᖅᑐᐃᓂᖅᑕᖃᖅᑎᓪᓗᒍ. ᐅᓪᓗᒥᒧᑦ, ᐃᑲᔪᖅᑕᐅᓯᒪᓕᖅᑐᑦ ᐅᓪᓗᒥ 94 ᐱᕋᔭᒃᑕᐅᓯᒪᔪᑦ, ᐃᓚᒋᔭᐅᔪᑦ ᐃᑲᔪᖅᑎᒋᔭᐅᔪᓪᓗ 
ᐃᖅᑲᖅᑐᐃᕕᖕᒥᑦ ᓯᓚᑖᓂᑦ ᓄᓇᖏᓐᓂᑦ. 

ᓄᓇᕗᒻᒥᑦ ᐱᕋᔭᒃᑕᐅᔪᓂᑦ ᑲᒪᒋᔭᖃᕐᕖᑦ 

ᑖᒃᑯᐊ ᓄᓇᕗᒻᒥᑦ ᐱᕋᔭᒃᑕᐅᔪᓂᑦ ᑲᒪᒋᔭᖃᕐᕖᑦ (ᐱᕋᔭᒃᑕᐅᔪᓕᕆᔩᑦ) ᐱᓕᕆᐊᖑᔪᑦ ᐱᕋᔭᒃᑕᐅᔪᓄᑦ ᐱᔨᑦᑎᕋᕐᕕᐊᓂᑦ ᓄᓇᓕᖕᓂᑦ 
ᒪᓕᒐᓕᕆᓂᖕᒧᑦ ᑮᓇᐅᔭᖃᖅᑎᑕᐅᓪᓗᑎᒃᓗ ᐃᑲᔫᓯᐊᓄᑦ ᐊᖏᕈᑎᑎᒍᑦ ᒐᕙᒪᑐᖃᖅᑯᓐᓂᑦ. ᐱᓇᓱᐊᖅᑕᖏᑦ 
ᐃᑲᔪᖅᑎᑖᖅᑐᒃᑲᓐᓂᕋᓱᒡᓗᑎᒃ ᐱᔨᑦᑎᕋᐅᑎᑖᒃᑲᓐᓂᕐᓗᑎᒡᓗ ᐱᕋᔭᒃᑕᐅᕙᒃᑐᓄᑦ ᓄᓇᕗᒻᒥᑦ ᐱᔨᑦᑎᕋᓪᓚᕆᖕᓂᒃᑯᑦ ᐱᕋᔭᒃᑕᐅᓯᒪᔪᒧᑦ, 
ᐃᓄᓕᒫᓂᑦ ᖃᐅᔨᑎᑦᑎᓂᒃᑯᑦ ᐅᔾᔨᖅᓱᖅᐹᓪᓕᖅᑎᑦᑎᓇᓱᐊᕈᑎᒃᑯᓪᓗ, ᐅᐸᓗᖓᐃᔭᐅᓯᕆᓂᖕᒧᑦ ᐱᓕᕆᖃᑎᒌᖕᓂᒃᑯᑦ ᐊᓯᖏᓐᓂᑦ 
ᒐᕙᒪᓂᑦ ᒐᕙᒪᐅᙱᑦᑐᓂᒡᓗ, ᐃᓚᓕᐅᑎᓪᓗᒋᑦ ᐱᕋᔭᒃᑕᐅᕙᒃᑐᓄᑦ ᐱᔨᑦᑎᕋᖅᑎᒃᑯᑦ ᐊᑐᐊᒐᖏᑦ ᐅᖃᓕᒫᒐᖏᓪᓗ ᐱᔾᔪᓯᖕᓄᑦ. 

ᐅᐃᒍᐊᕈᓯᖅ  A: ᐱᕋᔭᒃᑕᓄᑦ ᐃᑲᔫᓯᐊᕈᓰᑦ ᑮᓇᐅᔭᖏᑦᑕ ᐅᓂᒃᑳᖏᑦ 

ᓇᓕᖅᑲᖓ ᑮᓇᐅᔭᓕᐊᓄᑦ ᐊᑭᓕᐅᑎᓄᓪᓗ 

 

ᐄᑉᕈ 1, 2014 – ᒫᑦᓯ 31, 2015  

ᑮᓇᐅᔭᑦ                                                                                                                

ᐱᒋᐊᖕᓂᖓᓂᑦ               $ 264,478.15 

ᐱᕋᔭᒃᑕᒧᑦ ᐊᑭᓕᒐᒃᓴᐃᑦ – ᓄᓇᕗᒻᒥᑦ                              $ 0.00 

ᐱᕋᔭᒃᑕᒧᑦ ᐊᑭᓕᒐᒃᓴᑦ -- ᑲᓇᑕᒥᑦ                                                                                             $ 50,363.65 

ᐱᕋᔭᖕᓂᒃᒧᑦ                                   $0.00 

ᐱᐊᓂᒃᓯᒪᙱᑦᑐᓄᑦ ᐱᓕᕆᐊᓄᑦ ᐅᑎᖅᑐᑦ                                                                                         $ 7,219.46 

ᕿᑐᕐᖏᐅᕈᑎᑦ ᑲᑎᑦᑐᑦ (2013-14)                                                                                                        $ 2,895.69 

ᑲᑎᖦᖢᒋᑦ                                                                                                                                                    $ 324,956.95 

 

ᐊᑭᓕᐅᑏᑦ 

ᐊᑭᓕᐅᑏᑦ – ᐃᑲᔫᓯᐊᓄᑦ ᐊᖏᕈᑏᑦ    $ 124,783.20 

ᑲᑎᒪᔾᔪᓯᐊᑦ                                       $   150.00     

ᑲᑎᖦᖢᒋᑦ                                                                                              $ 124,933.20 

 

ᐃᓱᓕᑎᓪᓗᒍ ᐊᒥᐊᒃᑯᐊ                                                                   $ 200,023.75 

 
ᑮᓇᐅᔭᖃᕐᕕᐅᑉ ᐊᒥᐊᒃᑯᐊ ᐊᔾᔨᒋᔾᔮᙱᓚᐅᒃ ᐊᑭᖏᓐᓃᑦᑐᓂᑦ ᖁᓛᓂ ᐊᖏᖅᑕᐅᓯᒪᔪᓄᑦ ᐱᓕᕆᐊᓄᑦ ᓯᒃᑮᑦ ᐲᖅᑕᐅᕌᓂᒃᓯᒪᙱᓐᓂᑯᖏᓐᓂ 
ᑮᓇᐅᔭᖃᕐᕕᐊᓂᑦ VAF. ᑐᑭᒧᐊᒃᑎᑦᑎᔨ ᑐᓴᐅᒪᑎᑦᑏᓐᓇᖅᑐᖅ ᑖᒃᑯᓂᖓ ᐱᓕᕆᐊᓕᕆᔨᓂᑦ.  

	ᑖᒃᑯᐊ ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᑦ ᐱᔾᔪᑎᖃᖅᑎᐊᖅᖢᑎᒃ ᑮᓇᐅᔭᐅᕗᑦ ᐱᓯᒪᔭᐅᓪᓗᑎᒃ ᑮᓇᐅᔭᓂᑦ ᐱᕋᔭᒃᑕᐅᓯᒪᔫᑉ ᐊᑭᓕᐅᑎᒃᓴᖏᓐᓄᑦ. ᑖ4fxThe ᐱᕋᔭᒃᑕᐅᓯᒪᔪᓄᑦ ᐃᑲᔫᑎᒃᓴᐃᑦ ᑮᓇᐅᔭᑦ ᑮᓇᐅᔭᑎᒍᑦ ᐅᑎᖅᑎᕝᕕᐅᔾᔪᑕᐅᙱᑦᑐᖅ ᐃᓄᖕᓄᑦ ᑭᓯᐊᓂᓕ ᐃᑲᔪᖅᑐᐃᔪᑦ ᓄᓇᓕᖕᓅᖓᔪᓂᑦ ᐱᓕᕆᐊᒃᓴᓂᑦ ᖃᓄᐃᓕᐅᕈᑕᐅᓲᓂᒡᓗ ᐱᔨᑦᑎᕋᕈᑕᐅᓲᑦ ᐃᑲᔪᖅᑐᐃᔾᔪᑕᐅᓲᓪᓗ ᐱᕋᔭᒃᑕᐅᓯᒪᔪᓄᑦ ᐃᒫᒃ:
	 ᐃᓕᓐᓂᐊᕐᑎᑦᑎᓃᑦ ᐃᒃᐱᒍᓱᒃᐹᓪᓕᕈᑎᒃᓴᓂᑦ ᖃᐅᔨᑎᑦᑎᓂᖕᓂᓪᓗ ᓄᓇᓕᖕᓂᑦ ᐱᓕᕆᔨᐅᔪᓂᒃ ᐱᔭᐅᔭᕆᐊᓕᖕᓂᑦ ᖃᓄᐃᓕᖓᓂᖓᓂᒡᓗ ᐱᕋᔭᒃᑕᐅᓯᒪᔪᒥᑦ;
	 ᐱᔨᑦᑎᓪᓚᕆᖕᓂᖅ ᐃᑲᔫᑎᐅᔪᑦ ᐱᕋᔭᒃᑕᐅᓯᒪᔪᖅ ᐊᒃᑐᕈᖕᓇᖅᑐᒃᑰᖅᑎᓪᓗᒍ, ᐃᑲᔪᓪᓚᕆᖕᓂᒃᑯᑦ, ᑭᖑᓂᐊᒍᑦ ᐃᑲᔪᕆᐊᒃᑲᓐᓂᖕᓂᖅ, ᐱᕋᔭᒃᑕᐅᓯᒪᔫᑉ ᒥᒃᓵᓄᑦ ᐱᓕᕆᔾᔪᓯᖕᓄᓪᓗ ᑎᓕᔭᐅᕙᖕᓃᑦ;
	 ᐃᓄᓕᒫᓂᑦ ᐅᔾᔨᖅᓱᓕᖅᐸᓪᓕᐊᑎᑦᑎᓂᖅ ᑐᑭᓯᐅᒪᓂᕐᓗ ᐱᔪᓐᓇᖕᓂᕆᔭᓂᑦ ᑲᒪᒋᔭᕆᐊᓕᖏᓪᓗ ᐱᕋᔭᒃᑕᐅᓯᒪᔪᑦ, ᐊᑐᐃᓐᓇᐅᔪᑦ ᐱᔨᑦᑎᕋᐅᑏᑦ, ᐃᖅᑲᖅᑐᐃᕕᓕᕆᓃᑦ ᐊᑐᖅᑕᐅᕙᒃᑐᓪᓗ ᑭᓱᑐᐃᓐᓇᐃᓪᓗ ᐱᔾᔪᑎᒃᓴᐃᑦ ᓴᖅᑭᑐᐃᓐᓇᕆᐊᓖ% ᐱᕋᔭᒃᑕᐅᓯᒪᔪᒧᑦ, ᐅᕝᕙᓘᓐᓃᑦ
	 ᖃᐅᔨᓴᖕᓂᖅ  ᓇᒃᓯᐅᑎᔭᐅᕙᖕᓂᖏᑦ ᑐᓴᐅᒪᔭᒃᓴᑦ ᐱᔨᑦᑎᕋᐅᑎᑦ ᒥᒃᓵᓄᑦ ᐱᕋᔭᒃᑕᐅᓯᒪᔪᒧᑦ ᐱᔭᕆᐊᓕᖏᓪᓗ ᐃᓱᒫᓘᑎᖏᓪᓗ.

